
віхроч ,̂ хоць, магчыма, гэтая сакраль
ная лічба не адпавядала колькасці рэ- 
альных разнавіднасцей вятроў, з якіх 
вядомы П., віхор, буйны вецер, ціхі ве
дер, бура, вея. Апошняя назва звязана 
з моцным зімовым ветрам, які гоніць, 
правявае снег. Шкоднай вея не лічыц- 
ца, хоць і замятае ўсе сцежкі-дарожкі. 
Створаны М.Багдановічам вобраз П., 
ветру, што гуляе ў заснежаным полі, 
болып стасуецца да веі, бо П. — най- 
перш шкадлівы, хваробатворны павеў 
ветру, незалежны ад пары года і інш. 
абставін. Каб засцерагчы ад віхору, 
трэба паказаць яму такі пашыраны 
абярэг, як кукіш, і ўзлаваны П. пра- 
імчыць міма, не закрануўшы чалаве
ка. П., як і і н і і і . паветраныя персана- 
жы (напрыклад, Змей), меў і надзвы- 
чай выразную эратычна-сексуальную 
функцыю. Так, герой бел. чарадзейнай 
казкі асілак Іван Падвей нарадзіўся ў 
царэўны-прыгажуні <-ад падвею» — 
скразняку, што сведчыць пра пэўную 
антрапамарфізацыю П. ў міфалагічнай 
вобразатворчасці народа.

Літ.: Б о г д а н о в и ч  А.Е. Пережитки 
древнего миросозерцания у белорусов: Эт- 
ногр. очерк. Гродно, 1895. С. 79. 166; За- 
мовы. Мн., 1992. С. 297—301: Чарадзейныя 
казкі. Мн.. 1973. С. 180—201.

У. А. Васічевіч, Л. М.Салавей. 
ПАДВОДКА, п а д г а л о с а к ,  верхні 
голас, які кантрапунктуе ў нар. ишат- 
галоссі асноўнаму напеву ніжняга го- 
ласу, што вядзе ўвесь хор («басуе»). 
Выконваецца адным найбольш  уме
лым сневаком (ш то можа «падняць 
песню »), якога таксама называюць 
П. Спевы з П. пашыраны пераважна ў 
паўднёвых (Палессе), а таксама ў цэн- 
тральных і ўсходніх раёнах Беларусі. 
Мясцовыя назвы: падводдзе, падцяг, 
вярха браць (цэнтральны я раёны), 
падгалоснік (Магілёўшчына), гаравік 
(Лоеўшчына). Бел. шматгалосы спеў з 
П. тыпалагічна блізкі шматгалосаму 
спеву Украінскага Палесся і рускіх 
данскіх казакоў.

Літ.: М о ж е й к о 3. Песенная культу
ра Белорусского Полесья. Мн., 1971; Я е ж. 
Песни Белорусского Полесья. Вып. 2. М., 
1984; Э в а л ь д  З.В. Песни Белорусского 
Полесья. М., 1979; М а ж э й к а З.Я., В а р - 
ф а л а м е е в а  Т.Б. Песні Беларускага 
Падняпроўя. Мн., 1999.

3. Я. Мажэйка.

ПАДКОВА. У традыцыйнай культуры 
беларусаў лічылася вельмі моцным і 
надзейным абярэгам ад нячыстай сілы

і благіх людскіх вачэй. Казалі: «Знай- 
сці старое жалеззе, асабліва падкову — 
знайсці сваё шчасце». Верылі, што 
конская П., знойдзеная на дарозе, 
прыносіць шчасце і ўдачу. Па форме 
яна нагадвае дзённы шлях сонца па 
небасхіле, вясёлку, якая «падпірае» 
неба пасля дажду, растучы Месяц, бра
му неўм іручасці ва ўваходзе ў Рай. 
Дугападобная форма ключавых атры- 
бутаў шырока выкарыстоўвалася ў аб- 
радавай практыцы беларусаў. Пад ар- 
кай-ручніком праходзілі маладыя, кла- 
няючыся парогу (і гіродкам), калі 
збіраліся да вянца; пад спецыяльна 
зробленай аркай-брамай яны праяз- 
джалі, калі вярталіся дадому (Брэсцкая 
вобласць); пад нябеснай аркай яны 
сядзелі ў чырвоным куце ў час Вясел- 
ля (пад ручніком, якім быў накрыты 
абраз). На Тройцу дзяўчаты хадзілі ў 
лес, «завівалі» вершаліны дзвюх побач 
стаячых бяроз і праходзілі пад гэтай 
аркай, выконваючы абрад Кумавання. 
На жніво з каласоў спелага жыта ці 
пшаніцы плялі вялізную  арку-касу, 
якой упрыгожвалі ўваход у хату. Зас- 
церагальна-ахоўную ролю арка-П. вы- 
конвала і калі яе мацавалі над увахо- 
дам. Славянская традыцыя прадпісва- 
ла вешаць П. «рожкамі» ўніз, тым 
самым яна паўтарала страху хаты і 
засцерагала сям’ю і ўсю сядзібу ад пе- 
руновых стрэл. Лічылася, што ў хату, 
над дзвярамі якой вісіць П., ніколі не 
патрапіць нячыстая сіла, не зойдзе 
кепскі чалавек, каб прынесці бяду. 
Існуе шэраг легенд пра тое, як кавалі 
падкоўвалі чарцей, пасля чаго яны не 
маглі наблізіцца да чалавечага жытла і 
ўцякалі, як толькі бачылі яе. П. выка- 
рыстоўвалі ў магічных дзеяннях. На
прыклад, калі чалавек доўга мучыўся 
болем у спіне, пад матрац клалі дзве П. 
(адну у галаву, другую ў ногі канцамі 
адна да адной, каб яны ўтваралі сімва- 
лічнае кола) і прамаўлялі словы спе- 
цыяльнай замовы. Верылі, што здзей- 
сніцца загаданае таямнічае жаданне, 
калі знойдзеную П. кінуць праз левае
ІІЛЯЧО.

Літ.-. К р у к Я. Сімволіка беларускай 
народнай культуры. Мн., 2001.

А. В. Катовіч.
ПАДЛЕСКІ НАРОДНЫ ХОР с е л ь с -  
к а г а  Д о м а  к у л ь т у р ы  Л я х а -  
в і ц к а г а  р а ё н а .  Заснаваны ў 1939, 
з 1965 народны. Кіраўнікі: Г.Цітовіч (з 
1939), М.Жук (з  1959). У 1945 -46  у 
складзе Бел. філармоніі. У  рэпертуары

